
Мiкрапрацэсарная элементная база дазваляе рэалiзацыю рэлейных за-
сцярог, якiя патрабуюць значных разлiковых работ. Адной з такiх засцярог 
з’яўляецца цеплавая засцярога электрычнага рухавiка. Мiкрапрацэсарная 
цеплавая засцярога рухавiка ад сiметрычнай перагрузкi рэалiзуецца шля-
хам мадэлявання цеплавога стану рухавiка. Рашэнне дыферэнцыяльнага 
раўнання, якое апiсвае цеплавы стан рухавiка як суцэльнага цела, мае вы-
гляд: 

дзе Θ – тэмпература перагрэву; Θ0 – тэмпература ў пачатку пераходнага 
цеплавога рэжыму; Θ∞ – чаканая ўсталяваная тэмпература рухавiка, якая 
адпавядае нязменнаму чаканаму ўсталяванаму значэнню тока нагрузкi i да 
якой iмкнецца бягучая тэмпетарура Θ рухавiка; Tн – цеплавая пастаянная 
часу нагрэву, с. 

Першы складнiк правай часткi формулы апiсвае пацэс нагрэву ад нуля-
вой пачатковай тэмпературы да ўсталяванай тэмпературы Θ∞, а другi 
складнiк формулы – працэс ахалоджвання ад пачатковвай тэмпературы Θ0 
да нулявой тэмпературы. Сума двух складнiкаў у формуле адначасова 
апiсвае працэс нагрэву або ахалоджвання ў залежнасцi ад стасунку лiкавых 
велiчынь пачатковай Θ0 i канчатковай Θ∞ тэмператур пераходнага рэжыму. 
Пасля адключэння рухавiка яго сiстэма ахалоджвання перастае дзейнiчаць, 
таму пастаянная ахалоджвання павялiчваецца i можа складаць 1,5–4 паста-
яннай нагрэву, што неабходна ўлiчваць пры бесперапынным разлiку тэм-
пературы. 

Цяпло, якое выдзяляецца ў рухавiку, прапарцыйна магутнасцi элек-
трычных страт i, адпаведна, квадрату тока статара: 

дзе Θн i Iн – адпаведна намiнальныя велiчынi тэмпературы i тока, на якiя 
спраектаваны рухавiк. Апошняя формула дазваляе па бягучаму значэнню 
тока разлiчыць адпаведнае яму чаканае ўсталяванае значэнне тэмпературы. 

Прыведзены алгарытм можа быць выкарыстаны для рэалiзацыi цепла-
вой мiкрапрацэсарнай засцярогi электрычнага рухавiка. 

 4 




